
R  E  P U  B  L  I  K  A    E   S  H  Q  I  P  Ë  R  I  S  Ë
 KËSHILLI BASHKIAK
V E N D I M 
Nr. 32 datë 3.05.2019
PËR

MIRATIMIN E TRAJTIMIT USHQIMOR DHE MJEKËSOR PËR SPORTISTËT E NIVELIT TË LARTË TË KLUBEVE SPORTIVE NË VARËSI TË BASHKISË TIRANË
Në mbështetje të nenit 8 pika 2, nenit 9, pika 1, nënpika 1.1, shkronja “b”, nenit 25, pika 4 , nenit 54, shkronja “ç”, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, nenit 27, pika 2, të ligjit nr. 79/2017, “Për sportin”, ligjit nr. 68/2017, “Për financat e vetëqeverisjes vendore”, Kreut III, të vendimit nr. 687, datë 14.11.2018, të Këshillit të Ministrave, “Për kriteret, mënyrën e shpërblimit dhe përfitimin e trajtimit për përgatitjen sportive të sportistëve, që përfitojnë statusin e nivelit të lartë”, vendimit nr. 441, datë 18.07.2018, të Këshillit të Ministrave, “Për ndryshimin e varësisë së klubit sportive shumësportësh “Partizani” dhe klubit sportiv “Studenti” nga Ministria e Arsimit, Sportit dhe Rinisë te Bashkia Tiranë”, vendimit nr. 50, datë 20.11.2012, të Këshillit Bashkiak “Për riorganizimin e strukturës organizative, miratimin e rregullores dhe ndryshimin e nivelit të pagave të Klubit Sportiv “Tirana”, të ndryshuar, vendimit nr. 159, datë 21.12.2018, të Këshillit Bashkiak “Për miratimin e programit buxhetor afatmesëm 2019-2021 dhe detajimin e buxhetit të Bashkisë së Tiranës për vitin 2019”, me propozim të kryetarit të Bashkisë, Këshilli Bashkiak,
V E N D O S I:
1. Sportistët e klubeve sportive në varësi të Bashkisë Tiranë, që në bazë të legjislacionit në fuqi përmbushin kriteret për përfitimin e statusit të nivelit të lartë, të përfitojnë trajtim ushqimor në vlerën 2500 (dy mijë e pesëqind) lekë në ditë, për 25 (njëzet e pesë) ditë në muaj dhe trajtim mjekësor/riaftësim të sportistëve, deri në 30 000 (tridhjetë mijë) lekë në muaj.
2. Trajnerët e sportistëve të nivelit të lartë, të kontraktuar me kohë të pjesshme pranë klubeve sportive, do të paguhen në masën 500 (pesëqind) lekë për orë stërvitore dhe jo më shumë se 1000 (një mijë) lekë në ditë për 25 (njëzet e pesë) ditë në muaj.
3. Efektet financiare që rrjedhin nga zbatimi i pikës 1 të këtij vendimi, do të përballohen nga buxheti i planifikuar për vitin 2019, për klubin sportiv “Tirana”,  klubin shumësportësh “Partizani” dhe klubi sportiv “Studenti”, dhe fillojnë nga data 1 Maj 2019.
4. Në zbatim të pikës 1 të këtij vendimi, ngarkohen klubet sportive të përcaktojnë listën e sportistëve që përmbushin kriteret përkatëse për përfitimin e trajtimit ushqimor dhe mjekësor, si dhe të trajnerëve të sportistëve të nivelit të lartë. 
5. Ngarkohen  Drejtoria e Përgjithshme e Promovimit të Qytetit, Drejtoria e  Përgjithshme e Menaxhimit Financiar, Klubi Sportiv “Tirana”, Klubi Sportiv Shumësportësh “Partizani” dhe Klubi Sportiv “Studenti”, për zbatimin e këtij vendimi. 
6. Ky vendim hyn në fuqi sipas përcaktimeve të pikës 6, të nenit 55 të ligjit nr. 139/2015, “Për vetëqeverisjen vendore” dhe pas konfirmimit ligjor të Institucionit të Prefektit të Qarkut Tiranë.

